
  
  

सीएम धामी ने प्रमुख सब्सिडी और परियोजनाओं की घोषणा की

चर्चा में क्यों? 
हाल ही में उत्तराखंड के मुख्यमंत्री पुष्कर सिंह धामी ने अपने जन्मदिन पर राज्य के लिये कई पहलों की घोषणा की।

प्रमुख बिंदु
विकास परियोजनाएँ: उन्होंने बुनियादी ढाँचे और सार्वजनिक सेवाओं में सुधार के उद्देश्य से विभिन्न विकास परियोजनाओं का उद्घाटन एवं
शिलान्यास किया।
उत्तराखंड के मुख्यमंत्री ने 100 और 200 यूनिट तक विद्युत उपयोग करने वाले उपभोक्ताओं के लिये 50% सब्सिडी की घोषणा की।
प्रधानमंत्री आवास योजना (शहरी) के अंतर्गत शिकारपुर, रुड़की, हरिद्वार में लक्ष्मी आवास योजना के 101 लाभार्थियों को उनके नए घरों
पर कब्ज़ा/सम्पत्ति-पत्र और चाबियाँ सौंपी गईं।
जन कल्याणकारी योजनाएँ: उत्तराखंड के निवासियों को लाभान्वित करने के लिये नई जन कल्याणकारी योजनाएँ शुरू की गईं।
उन्होंने प्रधानमंत्री आवास योजना के तहत विभिन्न क्षेत्रों में GIS सबस्टेशनों और ट्रांसमिशन लाइनों सहित ADB द्वारा वित्त पोषित पाँच
विद्युत परियोजनाओं का उद्घाटन किया।   

प्रधानमंत्री आवास योजना-शहरी
परिचय:

प्रधानमंत्री आवास योजना (PMAY) सरकार के मिशन वर्ष 2022 तक सभी के लिये आवास के अंतर्गत आती है, जिसका क्रियान्वयन
आवास और शहरी मामलों के मंत्रालय (MoHUA) द्वारा किया जा रहा है।  
यह समान मासिक किस्तों (EMI) के माध्यम से पुनर्भुगतान के दौरान गृह ऋण की ब्याज दर पर सब्सिडी प्रदान करके शहरी में गरीबों के
लिये गृह ऋण को वहनीय बनाता है।

लाभार्थी:
यह मिशन झुग्गीवासियों सहित EWS/LIG और MIG श्रेणियों के बीच शहरी आवास की कमी को दूर करता है।  
आर्थिक रूप से कमज़ोर वर्ग (EWS) के लिये, जिनकी अधिकतम वार्षिक पारिवारिक आय 3,00,000 रुपए हो।
निम्न आय समूह (LIG) जिसकी अधिकतम वार्षिक पारिवारिक आय 6,00,000 रुपए है। 
मध्यम आय समूह (MIG I और II) जिनकी अधिकतम वार्षिक पारिवारिक आय 18,00,000 रुपए है।
लाभार्थी परिवार में पति, पत्नी, अविवाहित पुत्र और/या अविवाहित पुत्रियाँ शामिल होंगी।

